
2016 թվականի նոյեմբերի 14-ին ՀՀ Ազգային Ժողովի կողմից վավերացվել է «Անկախ Պետությունների Համագործակցության մասնակից պետությունների՝ անձանց միջպետական հետախուզման մասին» պայմանագիրը (http://www.e-cis.info/page.php?id=20195, և http://www.parliament.am/register.php?ID=428 կետ 7)։ Պայմանագրի 2-րդ հոդվածի համաձայն` յուրաքանչյուր Կողմ որոշում է իրավասու մարմինների ցանկը և այդ մասին տեղեկացնում  ավանդապահին։
Նախագծի ընդունման անհրաժեշտությունը պայմանավորված է «Հայաստանի Հանրապետության միջազգային պայմանգրերի մասին» ՀՀ օրենքի 51-րդ հոդվածի 3-րդ մասի պահանջով, համաձայն, որի՝ եթե ուժի մեջ մտած միջազգային պայմանագրի կատարման հարցերով Հայաստանի Հանրապետության վրա պարտավորություն է դրված նշանակել կամ ստեղծել իրավասու մարմին կամ մարմիններ, ապա նման մարմնի կամ մարմինների նշանակման կամ ստեղծման վերաբերյալ որոշում է ընդունում Հայաստանի Հանրապետության կառավարությունը, եթե Հայաստանի Հանրապետության Սահմանադրությամբ կամ համապատասխան միջազգային պայմանագրով նման իրավասությունն ուղղակիորեն վերապահված չէ Հայաստանի Հանրապետության այլ մարմնի։ Իրավասու մարմնի նշանակման կամ ստեղծման հարցով իրավասու գերատեսչությունը կառավարության գործունեության կարգով սահմանված կարգով մշակում և նրա քննարկմանն է ներկայացնում համապատասխան որոշման կամ այլ իրավական ակտի նախագիծ:
Որոշման նախագծի ընդունմամբ Անկախ Պետությունների Համագործակցության մասնակից պետությունների՝ անձանց միջպետական հետախուզման իրավասու մարմիններ կնշանակվեն ՀՀ ԿԱ ՀՀ ոստիկանությունը և ՀՀ ՊՆ ռազմական ոստիկանությունը: 






Տ Ե Ղ Ե Կ Ա Ն Ք

«Անկախ պետությունների համագործակցության մասնակից պետությունների` անձանց միջպետական հետախուզման մասին» պայմանագրի իրականացման համար իրավասու մարմիններ նշանակելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին


«Անկախ պետությունների համագործակցության մասնակից պետությունների` անձանց միջպետական հետախուզման մասին» պայմանագրի իրականացման համար իրավասու մարմիններ նշանակելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

«Անկախ պետությունների համագործակցության մասնակից պետությունների` անձանց միջպետական հետախուզման մասին» պայմանագրի իրականացման համար իրավասու մարմիններ նշանակելու մասին» ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին


«Անկախ պետությունների համագործակցության մասնակից պետությունների` անձանց միջպետական հետախուզման մասին» պայմանագրի իրականացման համար իրավասու մարմիններ նշանակելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և  լրացումներ կատարելու անհրաժեշտություն չի առաջանա:

